
ରାଗମ୍ : ହଂସଧ୍ଵନି  (ସ , ରି 2, ଗ 3, ପ , ନି 3, ସ )

ଵାତାପି  ଗଣପତିଂ  ଭଜେଽହଂ
ଵାରଣାଶ୍ୟଂ  ଵରପ୍ରଦଂ  ଶ୍ରୀ  ।

ଭୂତାଦି  ସଂସେଵିତ  ଚରଣଂ
ଭୂତ  ଭୌତିକ  ପ୍ରପଂଚ  ଭରଣମ୍  ।
ଵୀତରାଗିଣଂ  ଵିନୁତ  ୟୋଗିନଂ
ଵିଶ୍ଵକାରଣଂ  ଵିଘ୍ନଵାରଣମ୍  ।

ପୁରା  କୁଂଭ  ସଂଭଵ  ମୁନିଵର
ପ୍ରପୂଜିତଂ  ତ୍ରିକୋଣ  ମଧ୍ୟଗତଂ
ମୁରାରି  ପ୍ରମୁଖାଦ୍ୟୁପାସିତଂ
ମୂଲାଧାର  କ୍ଷେତ୍ରସ୍ଥିତମ୍  ।

ପରାଦି  ଚତ୍ଵାରି  ଵାଗାତ୍ମକଂ
ପ୍ରଣଵ  ସ୍ଵରୂପ  ଵକ୍ରତୁଂଡଂ
ନିରଂତରଂ  ନିଖିଲ  ଚଂଦ୍ରଖଂଡଂ
ନିଜଵାମକର  ଵିଦ୍ରୁତେକ୍ଷୁଖଂଡମ୍  ।

କରାଂବୁଜ  ପାଶ  ବୀଜାପୂରଂ
କଲୁଷଵିଦୂରଂ  ଭୂତାକାରଂ
ହରାଦି  ଗୁରୁଗୁହ  ତୋଷିତ  ବିଂବଂ
ହଂସଧ୍ଵନି  ଭୂଷିତ  ହେରଂବମ୍  ।

